भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1271 का उत्‍तर
गोवा में रेल परियोजनाएं
1271.
श्री विनय दीनू तेंदुलकर:

क्या रेल मंत्री यह बताने की कृपा करेंगे कि:

(1) वर्ष 2014 से 2017 के दौरान घोषित नई गाड़ि‍यों तथा गोवा राज्‍य से चलने वाली गाड़ि‍यों की संख्‍या सहित तत्‍संबंधी ब्‍यौरा क्‍या है;

(2) वर्ष 2014 से 2017 के दौरान गोवा में बिछाई गई नई रेल पटरियों की संख्‍या कितनी है तथा उनसे संबंधित शुरू हुए कार्यों की प्रगति का ब्‍यौरा क्‍या है; और
(3) वर्ष 2009-2014 तथा 2014-17 के दौरान गोवा में शुरू की गईं विभिन्‍न रेल परियोजनाओं पर औसत कितना बजटीय व्‍यय हुआ है? 
उत्तर
रेल मंत्रालय में राज्य मंत्री (श्री राजेन गोहांई)
(क): भारतीय रेल राज्यवार आधार पर रेलगाड़ी नहीं चलाती है क्योंकि रेल नेटवर्क कई राज्यों की सीमाओं में फैला हुआ है. बहरहाल, 2014-2017 के दौरान 8 जोड़ी रेलगाड़ी सेवाएं शुरु की गई हैं और 3 जोड़ी रेल सेवाओं का विस्तार किया गया है जो गोवा राज्य में स्थित स्टेशनों को सेवित करेगा।
(ख): गोवा राज्य में आंशिक रुप से पड़ने वाली हॉस्पेट-हुबली-लौण्डा-टिनाईघाट-वास्को-डि-गामा रेल लाइन के दोहरीकरण के लिए एक परियोजना 2010-11 के बजट में शामिल की गई है. इसमें से, कैसलरॉक-वास्को-डि‍-गामा (71किमी) गोवा क्षेत्र में आता है. इस परियोजना के गोवा वाले भाग में, कुलेम-मडगांव खंडों (34किमी) में कार्य, कैसलरॉक-कुलेम सेक्शन (26.44 किमी) के लिए आकलन की तैयारी और अन्य खंडों में भूमि अधिग्रहण प्रक्रिया शुरु की गई है.
(ग): दोहरीकरण की परियोजना को पूरा करने के लिए 2009-2014 के दौरान 158.18 करोड़ रु की धनराशि व्यय की गई है और 2014-2017 के दौरान 549.12 करोड़ रु की धनराशि व्यय की गई है.

